
GIPUZKOAKO ERREPIDE-LINEEN KONTZESIOA
Hasiera batean esan zuenari muzin eginez, Euskotren ez da aurkeztuko Gipuzkoako bi errepide-lineen lizitaziora. Astelehen hontan, irailak 1, Zuzendari Orokor berriaren aurkezpenerako Batzorde Iraunkorraren bileran azaldu du erabaki hau Enpresak.

Zuzendaritzaren esanetan, Gipuzkoako Aldundiak kilometro bakoitzeko ezarri duen prezioa (2,71 euro), Euskotreni errepide-linea berrien gestioa suposatuko litzaiokeen kostearen oso azpitik dago, eta sortuko lukeen defizita enpresak ezingo luke jasan (45 langile gehiago plantillan, 3,5 milioi euro autobus berriak erosteko, eta kotxera berri baten eraikuntza).
Zuzendaritzak berriz errepikatu du bere konpromezua momentu hontan Euskotrenen lantaldearen langile guztiei hedatzen dela, eta egun dauden kontzesioak mantentzeko borrokatuko dela, honek suposatzen duenarekin: 5 – 8 langile berri, lau autobus berri eskuratzea eta flota berria biltzeko Elgoibarreko kotxeraren berreraiketa. Nahiz eta ELArentzak konpromezu hau hedapen haundiko lan-gatazka batek sortuko lituzkeen ondoriak bortxatutakoa izan, postiboki baloratzen dugu egungo egiturazko lantaldearen sendotzea.
Bestalde, Gipuzkoako Diputazioaren eta Eusko Jaurlaritzaren garraio publikoaren gestioarako apustu faltaz damutzen (eta kritikatzen) gara. Gure ustez, borondate politikoa dela medio Euskotrenek errepide operadore bezala hazten jarraitzeko aukera galtzea ekidin daiteke, eta ondorioz Euskadiko garraio publikoaren parte haundi baten gestioa enpresa pribatuen eskuetan egotea galerazi. 

